Q6550005) URL de validacion: https://sede.udc.gal/services/documents_validation CSV: M401FJAE2VEJG2CL2QCPM3CG

Este documento es copia auténtica de un documento custodiado por la Universidade da Corufia. Fecha de creacion: 27/07/2026 13:05:30 P4agina 1 de un total de 14 pagina(s).

Firmante: Universidade da Corufia -

>‘ .< UNIVERSIDADE DA CORUNA

Acordo do Consello de Goberno, de 24 de xullo de 2026, polo que se apoba a
normativa que regula a confidencialidade para o desenvolvemento de practicas
académicas externas curriculares, traballos de fin de grao, traballos de fin de
mestrado e traballos de fin de estudos de formacién permanente na
Universidade da Coruna

PREAMBULO

O traballo de fin de grao e o traballo de fin de mestrado constitien unha materia
obrigatoria das titulaciéns oficiais da Universidade da Corufia, cuxa superacion require
a elaboracion por parte de cada estudante, baixo a direccion de polo menos un
membro do persoal docente e investigador da Universidade da Corufia ou dalgunha
das universidades participantes no caso de titulacions conxuntas ou programas de
mobilidade, dun proxecto, memoria ou estudo orixinal, e a sua defensa publica ante
un tribunal académico. A sua finalidade € acreditar que o estudantado adquiriu as
competencias, habilidades e cofiecementos propios da titulacion cursada.

De conformidade cos artigos 14.6 e 17.4 do Real decreto 822/2021, do 28 de
setembro, polo que se establece a organizacidn das ensinanzas universitarias e do
procedemento de aseguramento da calidade, a defensa do traballo de fin de grao e
do traballo de fin de mestrado debe realizarse en acto publico, segundo a normativa
que para tal efecto estableza cada universidade.

Por outra banda, no marco da formacion permanente, o Regulamento de estudos
Propios da Universidade da Coruia fixa que os plans de estudo de mestrado de
formacién permanente deben incluir un traballo de fin de estudos, deixando aberta a
posibilidade de que outros estudos de formacién permanente de posgrao (Diplomas
de experto e especialista) inclian un traballo de fin de estudos. A finalidade do traballo
de fin de estudos é acreditar que o estudantado acadou as competencias
coflecementos e habilidades propias da formacién cursada. A defensa do traballo de
fin de estudos debe realizarse en acto publico.

No entanto, en determinadas circunstancias, particularmente cando o traballo se
desenvolva en colaboracion con empresas, corporacions, organismos publicos ou
privados, centros tecnoléxicos, institutos ou grupos de investigacion ou outras
instituciéns (en diante, entidades colaboradoras), o estudantado pode acceder ou
xerar informacion de caracter confidencial, suxeita a segredo profesional ou
susceptible de proteccion por dereitos de propiedade industrial ou intelectual.

As practicas académicas externas curriculares constituen tamén unha actividade
formativa integrada tanto nos plans de estudo das titulacions oficiais como nos titulos
de formacién permanente de posgrao da Universidade da Corufia, cuxa finalidade é
permitir ao estudantado aplicar e complementar os cofiecementos adquiridos na sua
formacion académica, favorecendo a adquisicidn de competencias profesionais que
faciliten a sua empregabilidade e capacidade de emprendemento, de acordo coa
normativa de practicas académicas externas da Universidade da Corufa, co
regulamento de estudos propios e coa normativa estatal aplicable.

As practicas desenvélvense en entidades colaboradoras, tanto publicas como
privadas, baixo a supervision dunha persoa titora designada pola entidade de acollida
e dunha persoa titora académica da Universidade da Corufia, e deben realizarse
conforme ao proxecto formativo establecido para cada estudante.

No desenvolvemento das practicas, o estudantado pode acceder a informacion de
caracter confidencial pertencente a entidade colaboradora, incluindo informacion
técnica, comercial, organizativa, cientifica ou estratéxica, suxeita a deberes de
confidencialidade, segredo profesional ou proteccion mediante dereitos de propiedade
industrial e intelectual.

Co fin de establecer un procedemento comun para aqueles supostos nos que resulte
necesario adoptar medidas especificas de confidencialidade durante a realizacion,
avaliacion, defensa, custodia ou difusion dos traballos de fin de estudos e das
practicas académicas externas curriculares, e garantir un tratamento homoxéneo
destas situacions en todos os centros da Universidade da Corufia, sen menoscabar a
necesaria transparencia académica e a publicidade dos actos de defensa, aprobase
esta normativa de confidencialidade. Para tal efecto, establécense as medidas
organizativas necesarias para adaptar a xestion académica daqueles casos nos que
concorran obrigas de confidencialidade.

Esta regulacion desenvolve as previsions contidas na Normativa reguladora da
matricula e a defensa do traballo de fin de grao e do traballo de fin de mestrado
universitarios, especialmente no relativo a obriga dos centros de incluiren nos seus
regulamentos as medidas que garantan a confidencialidade dos traballos durante as
fases de oferta, realizacion, depdsito, defensa e publicacion. Asi tamén, desenvolve
as previsions que figuran no Regulamento de estudos propios da Universidade da
Corufa en relacién cos traballos de fin de estudos da formacion permanente.

No ambito das practicas académicas externas, esta regulacion desenvolve as
previsiéns contidas na Normativa de practicas académicas externas do estudantado
da Universidade da Corufa, nos correspondentes convenios de cooperacion
educativa subscritos coas entidades colaboradoras e no Regulamento de estudos
propios no relativo as practicas académicas externas nos estudos de formacion
permanente. En particular, establece as medidas especificas de confidencialidade
necesarias para garantir a adecuada proteccion da informacién confidencial durante a
realizacion das practicas académicas externas e regula as condiciéns de acceso, uso,
custodia e difusion da informacion obtida no marco das practicas, asi como as obrigas
de confidencialidade e segredo que deben observar todas as persoas participantes,
de conformidade coa normativa universitaria e coa lexislacion vixente en materia de
propiedade intelectual e industrial e segredo empresarial.

CAPITULO . Disposiciéns xerais
Artigo 1. Obxecto, finalidade e ambito de aplicacion

1. Esta normativa ten por obxecto regular o procedemento para solicitar, autorizar e
xestionar a confidencialidade na realizacion das practicas académicas externas
curriculares (PAEC), dos traballos de fin de grao (TFG) e fin de mestrado (TFM),
elaborados no marco das titulacidns oficiais, e dos traballos de fin de estudos (TFE.FP)
elaborados no marco das titulacions de posgrao de formacién permanente impartidas
na Universidade da Corufia (UDC).

2. A sua finalidade é unificar criterios e establecer as medidas especificas de
confidencialidade necesarias para garantir a proteccion da informacion sensible ou
reservada, sen menoscabar o caracter publico do acto de defensa nin a avaliacion
académica dos traballos.

3. Para estes efectos, enténdese por confidencialidade o conxunto de actuacions
destinadas a impedir a difusién, transferencia ou revelacion non autorizada de
informacion a que o estudantado tivese acceso durante o desenvolvemento das
PAEC, do TFG/TFM ou do TFE.FP, ou que se xerase durante o seu desenvolvemento,
cando a dita informacion estea suxeita a segredo profesional ou sexa susceptible de
proteccion por dereitos de propiedade industrial ou intelectual.

4. Esta normativa sera de aplicacion as PAEC e aos TFG/TFM e TFE.FP en que
poidan concorrer circunstancias que requiran a adopcion de medidas especificas de
confidencialidade. Nestes supostos, a adopcion das ditas medidas rexerase polo
procedemento previsto nesta normativa.

Artigo 2. Aplicacion do procedemento de confidencialidade

1. O procedemento de confidencialidade deberase iniciar cando concorran razéns
debidamente xustificadas para protexer os intereses lexitimos da Universidade, da
entidade colaboradora ou de terceiros, ou para evitar os prexuizos derivados da
divulgacién publica de informacion sensible que os afecte.

2. O tratamento de datos persoais durante o desenvolvemento das PAEC, do
TFG/TFM ou do TFE.FP rexerase polo disposto no RXPD e na LOPDGDD, asi como
na normativa da UDC en materia de protecciéon de datos e de seguridade da
informacion. O cumprimento das obrigas derivadas das normas citadas non
determinara, por si sO, a aplicacion do procedemento de confidencialidade regulado
nesta normativa.

3. Cando a confidencialidade da informacion estea xa suficientemente garantida por
outras disposicidns, procedementos ou medidas aplicables e non resulte necesario
adoptar ningunha das medidas previstas nesta normativa, non sera necesario iniciar
o procedemento de confidencialidade previsto.

4. O procedemento de confidencialidade sera de aplicaciéon as seguintes persoas e
entidades:

a) O estudantado matriculado na materia de TFG/TFM en titulacions oficiais
impartidas na UDC ou no TFE.FP en titulacions de formacién permanente, que
elaboren o seu traballo con participacion de entidades colaboradoras, ou que,
manexen informacion de caracter confidencial.

b) O persoal docente e investigador (PDI) que exerza funcions de direccion,
codireccion ou titoria de TFG/TFM ou TFE.FP con contido confidencial.

c) As persoas membros dos tribunais avaliadores e, de ser o caso, as comisions
académicas ou de titulacién, asi como o persoal técnico, de xestibn e de
administracion e servizos (PTXAS) implicado na autorizacion, avaliacion ou custodia
dos traballos sometidos a confidencialidade.

d) As entidades colaboradoras que, en virtude do convenio especifico, colaboren no
desenvolvemento do TFG/TFM ou TFE.FP e acheguen informaciéon ou documentacion
suxeita a confidencialidade.

e) O estudantado matriculado en PAEC nas titulacidons oficiais e nos estudos de
formacion permanente impartidos na UDC que realice as suas practicas en entidades
colaboradoras e que durante o seu desenvolvemento acceda a informacion de
caracter confidencial, segredos empresariais ou informacion protexida por dereitos de
propiedade intelectual ou industrial.

f) O PDI que exerza funcions de titoria académica das PAEC nas que concorran
circunstancias de confidencialidade.

g) As persoas titoras designadas polas entidades colaboradoras, asi como o PTXAS
da UDC que participe na xestién, seguimento, avaliaciéon, arquivo ou custodia da
documentacion asociada as PAEC sometidas a confidencialidade.

h) As entidades colaboradoras que, en virtude dos correspondentes convenios de
cooperacion educativa e proxectos formativos, acollan estudantes en PAEC e faciliten
0 acceso a informacién, documentacién, procesos, instalaciéns ou datos suxeitos a
deberes de confidencialidade, segredo profesional ou proteccién legal especifica.

Artigo 3. Alcance da confidencialidade

1. A confidencialidade aplicarase desde o momento en que se identifique a
necesidade de adoptar medidas especificas de confidencialidade ata a finalizacion
das obrigas de confidencialidade ou ata a sua desclasificacion formal, de acordo co
procedemento establecido nos artigos seguintes.

2. Por motivos de transparencia académica, en ningun caso un TFG/TFM ou TFE.FP
podera declararse confidencial na sua totalidade, sendn que debera garantirse sempre
a posibilidade de realizar unha defensa publica parcial e de publicar, ao menos, unha
version do traballo exenta de informacion reservada. Asi mesmo, a confidencialidade
non podera impedir 0 acceso a documentacion necesaria para a sua avaliacion polas
persoas e érganos universitarios que intervefian no procedemento, de acordo coas
medidas de proteccion previstas nesta normativa.

3. Por motivos de control e avaliacion académica, en ningun caso a confidencialidade
podera impedir a presentacion da documentacion necesaria para o seguimento e
avaliacion das PAEC. Para tal efecto, debera garantirse sempre a entrega a
Universidade da memoria final do estudantado e dos informes de avaliacion
correspondentes, podendo omitirse ou anonimizarse a informacion reservada ou
especialmente protexida, ou substituirse por descriciéns xerais que permitan verificar
o cumprimento dos obxectivos formativos sen comprometer os intereses lexitimos da
entidade colaboradora.

CAPITULO Il. Procedemento de solicitude e autorizaciéon da confidencialidade
Artigo 4. Solicitude de confidencialidade

1. O estudantado que, no desenvolvemento das suas PAEC, do seu TFG/TFM ou
TFE.FP, considere que concorren os supostos previstos no artigo 2, debera solicitar a
aplicacion do procedemento de confidencialidade regulado nesta normativa.

2. A solicitude deberase presentar antes do depdsito do traballo previo a defensa,
preferentemente no momento en que se formalice a colaboracién cunha entidade
colaboradora ou se detecte a concorrencia das circunstancias que xustifican a
aplicaciéon do procedemento de confidencialidade.

3. A solicitude dirixirase ao érgano que estableza cada centro, a través da sua
administracion ou da plataforma institucional habilitada, e debera ir acompafiada da
seguinte documentacion:

a) Modelo de solicitude de confidencialidade establecido pola Universidade para estes
efectos, asinado polo/a estudante, a persoa directora/titora académica do traballo e,
de ser o caso, pola persoa responsable da entidade colaboradora ou titora profesional.

b) Xustificacion da solicitude, mediante unha copia do acordo de confidencialidade
coa entidade colaboradora ou unha declaracion motivada do/a estudante ou da persoa
titora académica e/ou directora das PAEC, do TFG/TFM ou do TFE.FP, en que se
xustifiquen as razéns polas que resulta necesaria a aplicacion do procedemento de
confidencialidade previsto nesta normativa.

c) ldentificacion das partes do traballo afectadas pola confidencialidade.

d) Indicacion das persoas ou colectivos que, por razén das suas funcions, deban ter
acceso a informacion sometida a confidencialidade.

Artigo 5. Resolucion e efectos da autorizacion

1. Por delegacién do/da reitor/a, o/a decano/a ou director/a do centro no caso de
PAEC e TFG/TFM e o director da Unidade de Estudos Propios (UEP) no caso do
TFE.FP, sera o 6rgano competente para resolver a solicitude de confidencialidade, de
acordo co procedemento que cada centro estableza e coa participacion dos 6érganos
ou comisions que determine a sua normativa interna.

2. A resolucion sera favorable ou desfavorable e, neste ultimo caso, debera estar
debidamente motivada. Seralles comunicada, como minimo, ao/a estudante e a
persoa directora ou titora académica, segundo corresponda, sen prexuizo de que cada
centro estableza as notificacions adicionais que considere oportunas.

Contra a dita resolucion poderase interpofier recurso de reposicion ante o/a reitor/a.

3. A confidencialidade s6 se autorizara cando concorran os supostos previstos no
artigo 2 e quede debidamente xustificada, de acordo coa documentacion prevista no
artigo 4.3. A autorizacion afectara exclusivamente as partes da documentacion ou do
traballo &s que se estenda a dita proteccion, sen prexuizo da obriga de garantir o
caracter publico do acto de defensa e a avaliaciéon académica do TFG/TFM ou
TFE.FP.

CAPITULO Ill. Medidas de confidencialidade durante a realizacion, depésito,
defensa e publicacion do traballo

Artigo 6. Realizacion do traballo

1. A concesidn da confidencialidade implicara a adopcién de medidas especificas nas
distintas fases do proceso de elaboracién, avaliacion e difusién do TFG/TFM ou
TFE.FP afectado.

2. Durante a realizacién do traballo, o/a estudante e a persoa directora, codirectora ou
titora deberan limitar o acceso & informacién sensible exclusivamente as persoas
autorizadas, adoptando as precaucidns necesarias para preservar a sua
confidencialidade. Asi mesmo, velaran por que as persoas que accedan a informacion
sexan informadas do seu caracter confidencial e das obrigas asociadas a sua
utilizacion.

3. Tanto o/a estudante como a persoa directora, codirectora ou titora do traballo
deberan asinar o correspondente compromiso de confidencialidade, formalizado
mediante o modelo establecido pola Universidade para estes efectos, unha vez que
esta lles fose concedida, e con anterioridade a calquera actuacion relacionada co
desenvolvemento, depdsito ou defensa do TFG/TFM/TFE.FP.

4. Ol/a estudante debera indicar o caracter confidencial do seu traballo na solicitude
de defensa para o que presentara, a través da aplicacion de xestién académica
correspondente, a resolucién favorable de confidencialidade, sen prexuizo do
cumprimento do disposto no regulamento especifico de TFG/TFM ou TFE.FP do seu
titulo.

Artigo 7. Depésito do traballo

1. No depdsito do traballo previo & defensa, o/a estudante debera presentar duas
versions da memoria:

a) Version integra, que incluira a totalidade do contido e quedara depositada na
secretaria do centro con acceso restrinxido.

b) Version publica ou reducida, da que se excluiran as partes sometidas a
confidencialidade. Nesta version inseriranse, no lugar dos apartados suprimidos,
breves textos explicativos que indiquen de forma xeral a natureza da informacion
omitida, de modo que se mantefia a coherencia do conxunto. Esta version debera
contar co visto e prace da entidade colaboradora, cando proceda.

As duas versions deberan incorporar un preambulo en que conste que o traballo
contén informacion confidencial e se identifique a entidade ou persoa titular da
devandita informacion.

2. O centro custodiara a version integra e garantira que a sua consulta se limite
unicamente as persoas autorizadas conforme a resolucién de confidencialidade.

Artigo 8. Defensa e avaliacion

1. Os membros do tribunal avaliador seran informados, coa antelacion suficiente, de
que o TFG/TFM ou TFE.FP se atopa sometido ao procedemento de confidencialidade
regulado nesta normativa. Esta comunicacion sera realizada pola persoa ou cargo que
designe cada centro para esta funcién ou mediante o procedemento que se habilite a
través da aplicacion institucional de xestién académica.

2. Antes de recibir o exemplar completo do traballo para a sua avaliacion, os membros
do tribunal deberan asinar o compromiso de confidencialidade conforme o modelo
establecido pola Universidade para estes efectos, comprometéndose a manter na
mais estrita reserva o contido do traballo e dos documentos anexos ou
complementarios, sen comunicalo nin difundilo a persoas alleas ao tribunal.

3. O acto de defensa sera de caracter publico, pero as partes do traballo sometidas a
confidencialidade exporanse exclusivamente ante o tribunal e as persoas autorizadas.
Ol/a presidente/a do tribunal podera acordar que esas seccions se desenvolvan a porta
pechada, a peticion do/a estudante ou da persoa directora. Sera responsabilidade
do/a estudante comunicar esta circunstancia ao/a presidente/a do tribunal para que
adopte as medidas oportunas. As mesmas cautelas deberan observarse respecto de
calquera gravacion da defensa, de modo que a informacion sometida a
confidencialidade non quede rexistrada nin difundida a persoas non autorizadas.

4. Sempre que se adopten as medidas previstas nesta normativa para salvagardar a
informacion reservada, o/a estudante non podera alegar confidencialidade para evitar
expor partes do seu traballo ou responder as preguntas do tribunal.

5. Os traballos sometidos a confidencialidade seran avaliados de acordo cos mesmos
criterios académicos que o resto dos traballos do titulo, e deixarase constancia
expresa na acta de que o procedemento se desenvolveu respectando as condicions
de confidencialidade autorizadas.

6. Finalizado o proceso de avaliacion, o centro custodiard a documentacién xerada no
marco do procedemento de confidencialidade, garantindo a sua conservacion e
acceso restrinxido conforme a normativa vixente.

Artigo 9. Publicacion e desclasificacion

1. Na fase de publicacion, a version publica ou reducida do traballo podera
incorporarse ao repositorio institucional da UDC nas condiciéns establecidas na
resolucion de confidencialidade e de acordo co regulamento de TFG/TFM ou TFE.FP
aplicable ao titulo.

2. A publicacién do traballo no repositorio institucional ou noutros medios quedara
supeditada a sua desclasificacion formal, que podera solicitar o/a estudante, co visto
e prace da direccion do traballo e, de ser o caso, da entidade colaboradora, conforme
o modelo establecido pola Universidade para estes efectos.

CAPITULO IV. Medidas de confidencialidade durante a realizacién e avaliacion
das practicas académicas externas curriculares

Artigo 10. Realizacién

3. A concesion da confidencialidade implicara a adopcion das medidas necesarias
para garantir a proteccién da informacion confidencial durante o desenvolvemento das
PAEC.

1. O estudantado, a persoa titora académica e a persoa titora da entidade
colaboradora limitaran o acceso a informacion sensible exclusivamente as persoas
autorizadas e adoptaran as precaucidns necesarias para preservar a sua
confidencialidade e velaran por que as persoas que accedan a informacion sexan
informadas do seu caracter confidencial e das obrigas asociadas ao seu tratamento e
utilizacion.

2. As persoas as que lles resulte de aplicacién o procedemento de confidencialidade
deberan asinar o correspondente compromiso de confidencialidade, conforme ao
modelo establecido pola Universidade para estes efectos, con caracter previo ao
acceso a informacion protexida.

Artigo 11. Memoria, informes e avaliacion

3. A memoria final elaborada polo estudantado e os informes emitidos para a sua
avaliacion poderan conter informacion confidencial, que debera Ilimitarse a
estritamente necesaria para acreditar o cumprimento dos obxectivos formativos das
PAEC.

1. Cando a memoria final inclua informacion sometida a confidencialidade, o
estudantado presentara unha version revisada da que se eliminaran ou anonimizaran
os datos ou contidos reservados que non resulten imprescindibles para a sua
avaliacion académica.

2. Nas PAEC sometidas ao procedemento de confidencialidade, o informe emitido
pola persoa titora da entidade colaboradora tera caracter confidencial e o seu acceso
quedara restrinxido as persoas responsables da xestion e avaliacion das PAEC que o
precisen para o exercicio das suas funciéns.

3. A Universidade custodiara a documentacion asociada as PAEC sometidas a
confidencialidade e adoptara as medidas necesarias para garantir o acceso restrinxido
as persoas autorizadas.

4. A confidencialidade non podera impedir a avaliacién académica das practicas nin a
entrega da documentacion necesaria para a sua xustificacion e cualificacion.

CAPITULO V. Compromisos de confidencialidade e obrigas das persoas
implicadas

Artigo 12. Persoas obrigadas a asinaren

5. A aplicacion da presente normativa implicara que todas as persoas que intervefian
en calquera fase do proceso e tefian acceso a informacién confidencial contida na
documentacién, memorias ou informes correspondentes as PAEC, aos TFG/TFM ou
TFE.FP, asinen o correspondente compromiso de confidencialidade, conforme os
modelos establecidos pola Universidade para estes efectos.

1. Deberan asinar o correspondente compromiso de confidencialidade as seguintes
persoas:

c) O estudantado de PAEC e o autor ou autora do traballo.

d) A persoa directora, codirectora ou titora académica do traballo e a persoa titora
académica das PAEC.

e) Os membros do tribunal avaliador dos TFG/TFM ou TFE.FP.

f) O persoal técnico, de xestion ou de administracion e servizos que, no exercicio das
stas funcidons, tefa acceso a informaciobn ou documentacidn sometida a
confidencialidade.

g) As persoas responsables da entidade colaboradora que, no exercicio das suas
funcions, tefan acceso a informacion confidencial da UDC ou a resultados sometidos
a confidencialidade xerados no marco das PAEC, do TFG/TFM ou do TFE.FP.

Artigo 13. Contido e custodia dos compromisos de confidencialidade

1. As persoas que asinen o compromiso de confidencialidade asumiran as seguintes
obrigas:

a) Gardar confidencialidade absoluta sobre o contido do traballo, a documentacion
complementaria e calquera informacion & que tefa acceso durante o0 seu
desenvolvemento, seguimento, avaliacion e, de ser o caso, deposito e defensa, asi
como sobre as discusions suscitadas no dito proceso.

10

b) Non divulgar, reproducir nin comunicar, total nin parcialmente, a informacion
recibida ou xerada, en calquera soporte ou formato, a persoas non autorizadas.

c¢) Non utilizar a informacion obtida para fins distintos aos académicos, avaliativos ou
derivados da direccion, titoria ou xestion do traballo.

d) Destruir ou devolver, cando cumpra, o material impreso ou dixital relativo ao traballo
unha vez finalizado o proceso.

e) Respectar a normativa vixente en materia de dereitos de propiedade intelectual e
industrial.

2. A secretaria do centro ou unidade administrativa responsable custodiara os
compromisos de confidencialidade asinados polas persoas implicadas e garantira a
sua conservacion e acceso restrinxido durante o periodo que corresponda, de acordo
coa vixencia da confidencialidade autorizada ou co disposto na normativa de xestion
académica.

Artigo 14. Incumprimento das obrigas

A vulneracion das obrigas de confidencialidade sera considerada incumprimento
grave e podera dar lugar a esixencia de responsabilidades conforme a normativa
universitaria aplicable.

CAPITULO VI. Propiedade intelectual e industrial
Artigo 15. Titularidade dos dereitos

1. A titularidade dos dereitos de propiedade intelectual do TFG/TFM ou TFE.FP
correspondera, con caracter xeral, ao/a estudante autor/a do traballo, de conformidade
coa normativa da UDC e a lexislacion vixente.

2. A existencia de acordos de confidencialidade ou de colaboracion con entidades
colaboradoras non modificara a titularidade dos devanditos dereitos, salvo que as
partes subscriban un acordo especifico en que se estableza o contrario. Este acordo
debera formalizarse por escrito e cumprir os requisitos establecidos pola normativa da
uDC.

Artigo 16. Traballos vinculados a investigacion ou contratos

Nos casos en que as PAEC, o TFG/TFM ou TFE.FP utilicen ou incorporen informacion,
datos ou materiais vinculados a actividades de investigacion, contratos ou proxectos
desenvolvidos na UDC, ou poidan xerar resultados con potencial de proteccion
intelectual e industrial, a xestion destes aspectos axustarase as indicacions da Oficina
de Transferencia de Cofiecemento (OTC) e a normativa universitaria vixente.

11

Disposicion adicional primeira. Aspectos éticos da investigacion

A aplicacion desta normativa enténdese sen prexuizo do cumprimento das obrigas
éticas que resulten de aplicacion as practicas académicas externas curriculares e aos
traballos de fin de grao, traballos de fin de mestrado ou traballos de fin de estudos de
formacién permanente. Cando, pola natureza do traballo ou das practicas, resulte
necesaria a autorizacion ou o informe dun comité de ética ou o cumprimento doutros
requisitos especificos, estes deberanse obter de conformidade coa normativa e cos
procedementos que resulten de aplicacion na Universidade.

Disposicion adicional segunda. Adaptacion dos centros

Os centros adaptaran os seus regulamentos e procedementos internos ao disposto
nesta normativa, atendendo as particularidades de cada titulo, sen prexuizo de manter
os criterios xerais establecidos.

Disposicion adicional terceira. Realizacion de traballos ou estudos con datos
persoais da Conselleria de Cultura, Educacion, Formacion Profesional e
Universidades, ou de centros docentes publicos dependentes desta Conselleria

En cumprimento da Instrucién 4/2023 da Secretaria Xeral Técnica da Conselleria de
Cultura, Educacion, Formacion Profesional e Universidades, sera de aplicacion o
seguinte procedemento para o tratamento de datos persoais no ambito das
consellerias con competencias en materia de educacion e dos centros publicos
educativos dependentes delas.

Os traballos realizados no marco de materias curriculares que impliquen recollida de
datos persoais en departamentos das consellerias con competencias en materia de
educacion, ou en centros docentes publicos dependentes delas, requiriran de
validacién previa por parte do Comité de Etica ou 6rgano asimilado da facultade ou
centro correspondente. Esta obriga afecta aos seguintes traballos: Traballos de fin de
Mestrado, Traballos de fin de Grao, e calquera outro traballo ou estudo realizado no
marco de materias curriculares de grao, posgrao ou titulos propios.

Os estudos ou traballos de investigacion realizados féra dos casos anteriores (teses
de doutoramento ou calquera outro traballo de investigacion realizado por alumnado,
docentes ou investigadores no ambito da UDC), que impliquen recollida de datos
persoais en departamentos das consellerias con competencias en materia de
educacion, ou en centros docentes publicos dependentes delas, requiren a
presentacion dunha solicitude de validacion previa a citada Secretaria Xeral Técnica,
nos termos previstos na indicada Instrucion 4/2023.

Disposicion final primeira. Interpretacion

As cuestions relativas a interpretacion e aplicacion desta normativa seran resoltas
polas vicerreitorias con competencias en materia de titulacions e de practicas
académicas externas, no ambito das suas respectivas competencias, en coordinacion,

12

cando proceda, coa OTC, coa Asesoria Xuridica e coa Delegacién de Proteccion de
Datos da UDC.

Disposicion final segunda. Entrada en vigor e normativa supletoria

A presente normativa de confidencialidade para o desenvolvemento de PAEC, TFG,
TFM ou TFE.FP na Universidade da Corufia entrara en vigor o dia seguinte da sua
publicacién no Taboleiro Electrénico Oficial (TEO) da UDC.

Naquilo non previsto expresamente nesta normativa, sera de aplicacion a lexislacion
vixente en materia de propiedade intelectual e industrial, segredo empresarial e a
demais normativa da UDC que resulte de aplicacion.

O vicerreitor de Titulacidns e Internacionalizacién
Moisés Canle Lépez
A vicerreitora de Estudantes e Empregabilidade

M.2 José Lombardia Cortina.

